REPUBLIKA E SHQIPERISE
KUVENDI

LIGJ
Nr. 25/2019
PER ORGANIZIMIN DHE FUNKSIONIMIN E POLICISE GJYQESORE
Né mbéshtetje té neneve, 78, 81, pika 1, dhe 83, pika 1, té Kushtetutés, me propozimin e
njé deputeti,
KUVENDI
| REPUBLIKES SE SHQIPERISE

VENDOSI:

KREU I
DISPOZITA TE PERGJTHSHME
Neni 1
Objekti

Ky ligj pércakton rregullat dhe parimet e pérgjithshme né lidhje me:

a) organizimin dhe funksionimin e shérbimeve dhe seksioneve té Policisé Gjyqgésore;
b) veprimtariné e tyre hetimore;

c) statusin e oficeréve té Policisé Gjygésore;

¢) raportet me prokuroriné dhe me institucionet shtetérore ku béjné pjeseé.

Neni 2
Pérkufizimet

Né kété ligj termat e méposhtém kané kéto kuptime:

1. “Oficer i Policisé Gjyqgésore” éshté njé person i eméruar, sipas kétij ligji, né njé
shérbim ose seksion té Policisé Gjygésore ose né shérbime té Policisé Gjygésore té Byrosé
Kombétare té Hetimit.

2. “Agjent i Policisé Gjygésore” éshté njé punonjés i Policisé sé Shtetit, Policisé
Ushtarake dhe ¢do shérbimi tjetér policor, qé ligji i njeh njé cilési té tillé.



3. “Shérbim i Policisé Gjyqgésore” éshté njé strukturé e vecanté né Policiné e Shtetit,
Policiné Ushtarake dhe né institucione té tjera shtetérore, té cilave ligji i posacém u njeh
funksionet e Policisé Gjyqgésore, sipas Kodit té Procedurés Penale dhe parashikimeve té kétij
ligji.

4. “Seksion i Policisé Gjygésore” éshté njé strukturé e vecanté né prokurorité prané
gjykatave té shkallés sé paré té juridiksionit té pérgjithshém dhe né Prokuroring e
Pérgjithshme.

5. "Papajtueshméri etike” éshté njé situaté kur oficeri i Policisé Gjyqgésore pengohet té
ushtrojé me objektivitet funksionet e tij né njé zyré té caktuar, nga lidhjet e papérshtatshme
shogérore ose nga konflikti i interesit.

6. “Strukturé hetimore” éshté pjesé e strukturés sé pérgjithshme té Policisé sé Shtetit, e
pérbéré nga oficeré té shérbimeve policore, e ngarkuar posacérisht me kryerjen e hetimeve.

7. “Ngritja né detyré” konsiderohet lévizja e oficerit té Policisé Gjygésore té seksionit nga
njé prokurori prané gjykatave té shkallés sé paré té juridiksionit té pérgjithshém né
Prokuroriné e Pérgjithshme .

8. “Komandimi” éshté lévizja e pérkohshme e oficeréve té Policisé Gjygésore té
seksioneve apo shérbimeve pér nevoja organizative ose pér nevoja té hetimeve pér njé
céshtje té caktuar.

9. “Transferimi” éshté caktimi i oficerit té Policisé Gjygésore nga njé seksion apo shérbim
i Policisé Gjyqgésore né njé seksion apo shérbim té té njéjtit nivel.

Neni 3
Parimet né ushtrimin e veprimtarisé té Policisé Gjyqésore

Policia Gjyqgésore, gjaté ushtrimit té veprimtarisé sé saj, udhéhiget nga kéto parime:
a) ligjshméria;

b) barazia dhe mosdiskriminimi;

c) objektiviteti dhe paanshmeéria;

¢) profesionalizmi dhe ndershméria né ushtrimin e detyrave;

d) shmangia e konfliktit té interesit;

dh) ruajtja e konfidencialitetit dhe sekretit hetimor.

e) respektimi i lirive dhe t€ drejtave té njeriut.

Neni 4
Subjektet gé ushtrojné funksionet e Policisé Gjygésore

Funksionet e Policisé Gjyqgésore ushtrohen nga:

a) oficerét e Policisé Gjygésore né seksionet prané prokurorive té juridiksionit té
pérgjithshém,

b) punonjésit e Policisé sé Shtetit, té cilét jané pjesé e strukturés hetimore,

C) punonjésit e Byrosé Kombétare té Hetimit, té cilét kané statusin e oficeréve té Policisé
Gjyqgésore sipas legjislacionit né fugi pér organizimin dhe funksionimin e institucioneve pér
té luftuar korrupsionin d|he krimin e organizuar,

¢) punonjésit e shérbimeve té tjera policore dhe té institucioneve shtetérore té ciléve me
ligj u njihen funksionet e Policisé Gjyqésore.



KREU Il
VARESIA DHE USHTRIMI | FUNKSIONEVE
Neni 5
Funksionet e Policisé Gjyqgésore

1. Policia Gjyqgésore kryen kéto funksione:

a) merr dijeni pér veprat penale, me iniciativén e vet ose mbi kallézim apo ankim;

b) parandalon ose pengon pasojat e métejshme qé rrjedhin nga vepra penale;

c) kérkon autorét e veprave penale;

¢) kryen veprimet e nevojshme pér té siguruar burimet e provés dhe pér té grumbulluar
gjithcka qé i shérben zbatimit té ligjit penal;

d) kryen ¢do hetim dhe veprim té urdhéruar ose té deleguar nga organi procedues;

dh) kryen veprime procedurale pér ekzekutimin e vendimeve gjygésore penale;

e) kryen veprime né kuadér té marrédhénieve juridiksionale penale me autoritetet e huaja;

¢) kryen veprime né zbatim té legjislacionit pér parandalimin dhe goditjen e krimit t&
organizuar dhe trafikimit népérmjet masave parandaluese kundér pasurisg;

f) kryen ¢do detyré té tjetér té parashikuar me ligj;

2. Policia Gjygésore dokumenton kryerjen e veprimeve proceduriale té saj né pérputhje
me rregullat e Kodit té Procedurés Penale.

Neni 6
Veprimtaria me iniciativé né raste té vecanta

Oficerét dhe agjentét e Policisé Gjyqgésore, si dhe ¢do punonjés i Policisé sé Shtetit kané
té drejté té kryejné veprime kur lind nevoja e ruajtjes sé gjurméve té veprés penale ose té
vendngjarjes, né pérputhje me dispozitat e Kodit té Procedurés Penale, duke njoftuar
menjéheré, sipas rastit, shérbimin ose seksionin kompetent té Policisé Gjyqgésore dhe
prokuroriné kompetente.

Neni 7
Mbikéqyrja dhe varésia funksionale e Policisé Gjygésore

1. Policia Gjygésore i ushtron funksionet e saj pér hetimin e ¢éshtjes konkrete, nén
varésiné e prokurorit dhe drejtohet e kontrollohet prej tij.

2. Policia Gjygésore zbaton urdhrat dhe udhézimet e prokurorit pér pércaktimin e
céshtjeve qé duhen hetuar me pérparési, e veprimeve konkrete qé duhen kryer, si dhe pér
kohézgjatjen e nevojshme té hetimeve.

3. Gjaté shqyrtimit gjygésor té céshtjes, Policia Gjygésore kryen té gjitha veprimet e
urdhéruara nga gjykata ose prokurori.

4. Prokurori dhe gjykata disponojné drejtpérsédrejti oficerét e seksioneve dhe mund té
delegojné ose urdhérojné oficerét e shérbimeve pér kryerjen e veprimeve té posacme.



5. Drejtuesi i prokurorisé jep urdhra té detyrueshém pér Policiné Gjygésore gé ka né
juridiksion lidhur me ushtrimin e funksioneve né zbatim té ligjit.

6. Prokurori 1 Pérgjithshém nxjerr udhézime té pérgjithshme me karakter detyrues pér
oficerét e Policisé Gjyqgésore dhe pér koordinimin e veprimtarisé sé prokuroréve né pérputhje
me dispozitat e Kodit té Procedurés Penale, legjislacionit né fugi pér organizimin dhe
funksionimit e prokurorisé dhe kété ligj, si dhe mbikéqyr zbatimin e tyre.

Neni 8
Ruajtja e sekretit té hetimeve

1. Policia Gjygésore zbaton rregullat e legjislacionit né fugi pér ndalimin e publikimit té
akteve gé dokumentojné veprimet procedurale, si dhe ¢do informacioni tjetér gé rrjedh prej
tyre.

2. Policisé Gjygésore i ndalohet, posacérisht, té publikojé ose té pérhapé fotot dhe
gjenealitetet e té miturve, viktimave, si dhe ¢do té dhéné tjetér gé cenon lirité dhe té drejtat
kushtetuese té personit.

3. Referimi i burimeve té provave dhe té dhénave té tjera té siguruara gjaté hetimeve
paraprake kryhet vetém para prokurorit gé drejton dhe kontrollon hetimet.

KREU 111
KOMISIONI | POLICISE GJYQESORE
Neni 9
Komisioni i Policisé Gjygésore

1. Komisioni i Policisé Gjygésore éshté organ kolegjial i pérbéré nga 5 anétaré. Pérbérja e
Komisionit pércaktohet si mé poshté:

a) njé anétar prokuror, nga seksioni i prokuroréve né Prokuroriné e Pérgjithshme, i
caktuar nga Prokurori i Pérgjithshém;

b) njé anétar oficer i Policisé Gjyqésore i seksionit té Prokurorisé, i cili té keté punuar jo
mé pak se pesé vjet si oficer i Policisé Gjyqgésore, i caktuar nga Prokurori i Pérgjithshém;

C) njé anétar oficer i shérbimeve né Policiné e Shtetit, pjesé e strukturés hetimore, i cili té
keté punuar jo mé pak se pesé vjet si oficer i Policisé Gjygésore, i caktuar nga Drejtori i
Pérgjithshém i Policisé sé Shtetit;

) njé anétar, drejtues i strukturés hetimore té shérbimeve té Policisé sé Shtetit me gradén
JO mé té ulét se drejtues;

d) njé anétar i shérbimeve e tjera té Policisé Gjyqgésore té institucioneve shtetérore, i cili
caktohet me rrotacion, ¢do 2 vjet, nga Drejtori i Pérgjithshém i Tatimeve dhe/ose nga
Drejtori i Pérgjithshém i Doganave.

2. Kryetari i Komisionit i Policisé Gjygésore éshté anétari prokuror. Ai e ushtron detyrén
me kohé té ploté.

3. Kryetari dhe anétarét e Komisionit té¢ Policisé Gjygésore kané mandat 2-vjecar me té
drejté rizgjedhje vetém njé heré. Anétarét e Komisionit shérbejné me kohé té pjesshme.

4. Né rastet kur pér shkak té papajtueshmérisé ose konfliktit té interesit té anétarit té
Komisionit té Policisé Gjygésore, nuk arrihet kuorumi i nevojshém pér zhvillimin e
mbledhjes, Kryetari i Komisionit u kérkon institucioneve té emértesés zévendésimin e tij,
sipas kritereve t€ pércaktuara né shkronjat “b”, “c”, “¢” dhe “d”, t€ pikés 1, t& kétij neni.

5. Anétarét e Komisionit t& Policis€ Gjyqésore shpérblehen pér pjesémarrje né mbledhje.
Masa e shpérblimit té anétaréve caktohet me vendim té Késhillit t¢ Ministrave.

Neni 10
Kompetencat e Komisionit té Policisé Gjygésore

1. Komisioni i Policisé Gjyqgésore ushtron kompetencat e méposhtme:

a) pércakton numrin e pérgjithshém té oficeréve té Policisé Gjygésore té seksioneve dhe
shérbimeve, né bashképunim me Prokurorin e Pérgjithshém dhe ministrat pérgjegjés, té cilét
kané né varési shérbimet e Policisé Gjygésore;

b) eméron, ngre né detyré, transferon dhe komandon oficerét e Policisé Gjygésore té
seksioneve, me propozim té Prokurorit té Pérgjithshém:;

¢) miraton transferimin dhe komandimin e oficeréve té Policisé Gjyqgésore té shérbimeve, me
propozim té titullarit té institucionit shtetéror ku ata béjné pjesé;

¢) shqyrton kérkesat pér procedim disiplinor ndaj oficeréve té Policisé Gjygésore, sipas
parashikimeve té kétij ligji;

d) vleréson rezultatet e punés dhe integritetin e oficeréve té Policisé Gjyqgésore;

dh) pércakton rregullat pér organizimin e njé trajnimi fillestar pér hetimin, sipas neneve 16
dhe 17, té kétij ligji, né bashképunim me Prokurorin e Pérgjithshém, Akademiné e Sigurisé ose
institucionet publike arsimore, té ngarkuara me ligj pér trajnim profesional;

e) vleréson nevojat pér trajnim dhe planifikon trajnimet e oficeréve dhe agjentéve té Policisé
Gjygésore né bashképunim me Prokuroring e Pérgjithshme dhe Akademiné e Sigurisé dhe
institucionet publike arsimore, té ngarkuara me ligj pér trajnimin profesional.

2. Kompetencat e Komisionit, té parashikuara né pikén 1, té kétij neni, nuk ushtrohen ndaj
punonjésve té Byrosé Kombétare té Hetimit gé kané statusin e oficeréve té Policisé
Gjyqgésore.

Neni 11
Organizimi dhe funksionimi i Komisionit té Policisé Gjyqgésore

1. Kryetari thérret mbledhjen e paré té Komisionit brenda 30 ditéve nga caktimi i
anétaréeve.

2. Mbledhjet e Komisionit jané té vlefshme kur jané té pranishém 3 (tre) anétaré.

3. Mbledhjet e Komisionit zhvillohen né ambientet e Prokurorisé sé Pérgjithshme.

4. Komisioni vendos me shumicé votash té anétaréve té pranishém me votim té hapur.
Kur votat ndahen né ményré té barabarté, vota e kryetarit éshté pércaktuese.

5. Kryetari i Komisionit, né bashképunim me Prokurorin e Pérgjithshém, cakton nga
radhét e personelit administrativ té Prokurorisé sé Pérgjithshme numrin e nevojshém té
punonjésve administrativé, qé ushtrojné detyrat e Sekretariatit Teknik té Komisionit.

6. Rregulla té detajuara pér organizimin dhe funksionimin e Komisionit té Policisé
Gjygésore, pérbérja dhe detyrat e Sekretariatit Teknik, pércaktohen né rregulloren e
brendshme gé miratohet nga Komisioni.



KREU IV
ORGANIZIMI | POLICISE GJYQESORE
Neni 12
Shérbimet e Policisé Gjygésore

1. Shérbimet e Policisé Gjyqgésore organizohen né Policiné e Shtetit, né shérbimet e tjera
policore dhe institucione shtetérore, té cilave me ligj u njihen funksione té Policisé
Gjyqgésore.

2. Shérbimet e Policisé Gjygésore né Policiné e Shtetit organizohen né strukturén
hetimore, sipas pércaktimeve né legjislacionin né fuqi pér Policiné e Shtetit.

3. Shérbimet e tjera té Policisé Gjygésore ruajné organizimin dhe hierarking, sipas
strukturés sé institucionit shtetéror ku béjné pjesé.

4. Byroja Kombétare e Hetimit pérbéhet nga hetuesit dhe oficerét e shérbimeve té Policisé
Gjygésore. Ajo organizohet dhe funksionon sipas pércaktimeve né legjislacionin né fuqi pér
organizimin dhe funksionimin e institucioneve pér té luftuar korrupsionin dhe krimin e
organizuar.

5. Oficerét dhe agjentét e Policisé Gjygésore té shérbimeve pérgjigjen pér kryerjen e
hetimeve né pérputhje me dispozitat e Kodit té Procedurés Penale.

Neni 13
Seksionet e Policisé Gjygésore

1. Seksionet e Policisé Gjygésore krijohen né prokurorité prané gjykatés sé shkallés sé
paré té juridiksionit té pérgjithshém dhe né Prokuroriné e Pérgjithshme.

2. Seksionet e Policisé Gjygésore pérbéhen nga juristé dhe specialisté té fushave té
ndryshme té ekspertizés, té cilét kryejné funksionet e oficerit té Policisé Gjygésore.

3. Specialistét oficeré té Policisé Gjygésore kryejné hetime té posacme, bazuar né
kualifikimin profesional ose trajnimin né fusha, té cilat kérkojné specializim té vecanté.

4. Specialistét oficeré té Policisé Gjygésore pérbéjné jo mé shumé se 25 % té numrit té
pérgjithshém té oficeréve té Policisé Gjygésore té seksioneve.

Neni 14
Organizimi i shérbimeve té Policisé Gjygésore

1. Oficerét e Policisé Gjygésore né Policiné e Shtetit, né shérbimet e tjera policore ose né
institucione shtetérore, té ciléve ligji i posacém u ka njohur funksionet e Policisé Gjyqgésore,
ushtrojné funksionet e tyre né ¢do njési territoriale ku veprojné prokurorité e shkallés sé paré
té juridiksionit té pérgjithshém.

2. Titullari 1 institucionit ku bén pjesé shérbimi i Policisé Gjyqgésore ka detyrimin dhe
merr masa pér ngritjen e shérbimit pérkatés té Policisé Gjygésore prané ¢do prokurorie té

shkallés té paré té juridiksionit té pérgjithshém, sipas pikés 1, té kétij neni, dhe pajisjen e tij
me personelin, infrastrukturén dhe mjetet e nevojshme pér pérmbushjen e detyrave.

3. Byroja Kombétare e Hetimit ushton funksionet, sipas parashikimit né legjislacionin né
fuqi pér organizimin dhe funksionim e institucioneve pér té luftuar korrupsionin dhe krimin e
organizuar.

Neni 15
Organizimi i seksioneve té Policisé Gjyqgésore

1. Seksionet e Policisé Gjyqgésore organizohen né pérputhje me strukturén e prokurorive té
shkallés sé paré té juridiksionit té pérgjithshém dhe né Prokuroriné e Pérgjithshme, sipas
legjislacionit né fugi pér organizimin dhe funksionimin e Prokurorisé.

2. Drejtuesi i prokurorisé drejton, bashkérendon dhe mbikéqyr veprimtariné e oficeréve té
Policisé Gjygésore té seksionit, né pérputhje me kérkesat e prokuroréve dhe gjykatés.

Neni 16
Kriteret e pérzgjedhjes té oficerit té shérbimeve té Policisé Gjygésore

1. Pérveg kritereve té parashikuar nga ligji i posagém, mund té emérohet oficer i Policisé
Gjygeésore né shérbimet e Policisé Gjygésore, personi qé pérmbush kriteret e méposhtme:

a) té keté 5 vjet pérvojé pune né institucionin e emeérteses;

b) té keté pérfunduar trajnimin fillestar pér hetimin;

c) té mos jeté dénuar me vendim gjyqgésor té formés sé preré pér kryerjen e njé vepre
penale, té mos jeté né hetim penal apo gjykim pér njé vepér penale;

¢) té mos keté marré masé disiplinore dhe ndaj tij té mos keté filluar procedim disiplinor;

d) té keté integritet.

2. Parashikimi i1 pikés 1, shkronjat “a” dhe “b”, t€ kétij neni, nuk zbatohet pér
pérzgjedhjen e oficeréve té Policisé Gjyqgésore né Policiné e Shtetit.

Neni 17
Kriteret e pérzgjedhjes té oficerit té Policisé Gjygésore té seksionit

Personi gé emérohet oficer i Policisé Gjygésore né seksione duhet té pérmbushé Kriteret e
méposhtme:

a) té jeté shtetas shqiptar;

b) t& keté pérfunduar studimet e universitare né njé nga institucionet e arsimit té larté,
sipas legjislacionit né fuqi pér arsimin e larté;

C) té keté pesé vjet pérvojé pune:

i) si jurist né institucionet publike, private ose né profesione té lira; ose

i1) né fushén e specialitetit té kérkuar; ose

iii) si oficer i Policisé Gjygésore né shérbimet e Policisé Gjygésore;

¢) té keté pérfunduar trajnimin fillestar pér hetimin;

d) t&¢ mos jeté dénuar me vendim gjygésor té formés sé preré pér kryerjen e njé vepre
penale dhe t& mos jeté né hetim penal apo gjykim pér njé vepér penale;

dh) té& mos keté masé disiplinore dhe ndaj tij t¢ mos keté filluar procedim disiplinor;

e) té keté integritet.



Neni 18
Procedura e pérzgjedhjes pér oficerét e Policisé Gjyqgésore

1. Pérzgjedhja e oficeréve té Policisé Gjyqgésore té seksioneve realizohet népérmjet njé
procesi té hapur dhe transparent konkurrimi.

2. Né pérfundim té procedurés sé parashikuar né pikén 1, té Kkétij neni, Prokurori i
Pérgjithshém, pasi merr mendimin e drejtuesit té prokurorisé pérkatése, pérzgjedh
kandidaturat mé té pérshtatshme dhe ia propozon Komisionit té Policisé Gjyqgésore pér
emérim.

3. Rregulla mé té hollésishme pér organizimin e procedurés sé konkurrimit dhe emérimit
té oficeréve té Policisé Gjygésore té seksioneve pércaktohen me propozim té Komisionit
dhe miratim té Prokurorit té Pérgjithshém.

4. Pérzgjedhja pér shérbimet e Policisé Gjygésore né Policiné e Shtetit dhe né
institucione shtetérore, té cilave ligji i posacém u njeh funksionet e Policisé Gjyqgésore, béhet
sipas pércaktimeve né ligjet e posagme dhe té kritereve né kété ligj.

Neni 19
Heqja dore dhe zévendésimi

Pér hegjen doré dhe zévendésimin e oficerit té Policisé Gjyqgésore zbatohen dispozita e
Kodit té Procedurés Penale.

Neni 20
Ngritja né detyré

Me propozimin e Prokurorit t€ Pé&rgjithshém, pér oficerét e Policis€é Gjyqésore té
seksioneve, té cilét kané pérvojé puné mbi 7 vjet, Komisioni i Policisé Gjygésore, pasi
vleréson rezultatet né puné dhe integritetin e tyre, vendos ngritjen né detyré.

Neni 21
Komandimi

1. Pér nevojat e kryerjes sé€ hetimeve pér njé ¢éshtje t€ caktuar ose pér nevoja
organizative, me propozimin e Prokurorit t€ Pérgjithsh€ém ose té€ titullarit t€ institucionit
shtetéror pérkatés, Komisioni i Policisé Gjygésore mund té komandojé oficerét e Policisé
Gjygésore nga njé seksion apo shérbim né njé seksion apo shérbim tjetér té njéjtit nivel.

2. Komandimi 1 oficeréve té€ Policis€ Gjyqésore pér nevoja organizative béhet pér
periudha 3-mujore dhe nuk mund té kalojé m& shumé se 6 muaj brenda njé viti kalendarik.

3. Né rastet kur komandimi éshté béré pér nevojat e kryerjes sé hetimit té njé céshtjeje
konkrete, afati i komandimit éshté i lidhur me pérfundimin e hetimeve paraprake.



4. Me pérfundimin e periudhés sé¢ komandimit, oficeri i Policisé Gjygésore té seksionit
apo shérbimeve kthehet né pozicionin e tij té méparshém.

Neni 22
Transferimi

1. Transferimi mund té béhet né njé pozicion té liré té pérhershém:

a) pér shkak té ndryshimeve strukturore té seksioneve apo shérbimeve;

b) me kérkesé té oficerit t€ Policisé Gjygésore drejtuar, sipas rastit, Prokurorit té
Pérgjithshém ose titullarit té emértesés;

c) kur ekziston njé situaté reale rreziku ndaj jetés dhe shéndetit té oficerit té Policisé
Gjygésore ose té familjes sé tij;

) pér té shmangur situatén e papajtueshmérisé sé vazhdueshme etike dhe kur ¢do masé
tjetér ka rezultuar joefektive.

2. Transferimi pér shkak té papajtueshmérisé etike ka pérparési ndaj lévizjeve paralele.

3. Transferimi i oficerit té Policisé Gjyqgésore propozohet nga Prokurori i Pérgjithshém
ose nga titullari i institucionit shtetéror pérkatés, sipas rastit.

4. Komisioni i Policisé Gjyqésore, pasi verifikon pérmbushjen e kritereve té pikés 1, té
kétij neni, jo mé voné se 10 dité nga marrja e propozimit, vendos mbi pranimin ose
mospranimin e tij. Né rastet kur transferimi ndikon né ecuriné e hetimeve paraprake,
Komisioni i Policisé Gjygésore mund té vendosé shtyrjen e tij né njé kohé té pérshtatshme.

5. Vendimi i Komisionit i njoftohet menjéheré propozuesit.

Neni 23
Shkarkimi dhe lirimi

1. Oficeri i Policisé Gjygésore lirohet nga detyra né rastet kur:
a) jep doréheqjen;
b) mbush moshén e pensionit;
c) béhet i paafté pérgjithmoné pér té kryer detyrén, pér shkak té gjendjes shéndetésore.
2. Oficeri i Policisé Gjyqgésore shkarkohet nga detyra kur:
a) dénohet me vendim gjyqésor té formés té preré pér kryerjen e njé vepre penale;
b) ndaj tij merret masa disiplinore “largim nga detyra”.

KREU V

VEPRIMTARIA HETIMORE E POLICISE GJYQESORE
Neni 24

Kryerja e veprimeve hetimore nga shérbimet e Policisé Gjygésore



1. Prokurori urdhéron shérbimet e Policisé Gjyqgésore pér té kryer hetimet paraprake né té
gjitha rastet kur procedimi penal éshté regjistruar né bazé té referimit té€ veprés penale prej
tyre.

2. Né raste té vecanta, pér té garantuar objektivitetin e hetimit, drejtuesi i prokurorisé, me
kérkesé té arsyetuar té prokurorit, mund té urdhérojé oficerét e shérbimeve té tjera ose
seksioneve té Policisé Gjyqésore pér kryerjen e hetimeve.

3. Prokurori mund té urdhérojé shérbimet e Policisé Gjyqésore pér té kryer hetime
paraprake edhe né rastet kur njoftimi ose referimi i veprés penale éshté béré nga burime té
tjera.

Neni 25
Kryerja e veprimeve hetimore nga seksionet e Policisé Gjyqgésore

Seksionet e Policisé Gjyqésore kryejné hetime paraprake né rastet kur:

a) kallézimi, me shkrim ose me gojé, béhet drejtpérsédrejti né prokurori;

b) marrja dijeni pér veprén penale dhe referimi i saj kryhen nga oficerét e seksionit;

c) institucioni shtetéror gé ka kallézuar veprén penale nuk ka shérbime té Policisé
Gjyqgésore;

¢) kur hetimi fillohet kryesisht nga prokurori;

d) prokurori gmon se ¢éshtja ka natyré té posagme ose kérkon hetime komplekse apo té
specializuara, gé nuk mund té kryhen nga shérbimet e Policisé Gjyqgésore.

Neni 26

Kryerja e veprimeve hetimore nga seksionet dhe shérbimet
e Policisé Gjyqgésore

1. Né varési té natyrés dhe kompleksitetit t€ ¢éshtjes, prokurori mund t&€ urdhérojé
kryerjen e veprimeve hetimore té pérbashkéta nga oficeré t€ Policis€ Gjyqgésore t€ shérbimeve
dhe té seksioneve.

2. Urdhri i prokurorit i njoftohet shérbimit pérkatés té Policisé Gjyqésore, i cili merr masa
pér ekzekutimin e tij.

KREU VI
TRAJINIMI DHE VLERESIMI | REZULTATEVE NE PUNE
Neni 27
Trajnim fillestar pér pranimin né Policiné Gjyqésore

Akademia e Sigurisé ose institucionet publike arsimore, té ngarkuara me ligj pér trajnim
profesional, né bashképunim me Komisionin e Policisé Gjygésore dhe Prokurorin e
Pérgjithshém, kryejné trajnimin fillestar hetimi, sipas parashikimeve t€ neneve 16 dhe 17 té
kétij ligji.

Neni 28

Trajnimi vazhdues i oficeréve té Policisé Gjyqgésore

1. Oficerét e Policisé Gjygésore i nénshtrohen trajnimit vazhdues prané institucioneve
publike arsimore, té ngarkuara me ligj pér kryerjen e trajnimit profesional.

2. Periudha e trajnimit vazhdues duhet té jeté né pérputhje me programin pérkatés té
miratuar nga Komisioni i Policisé Gjygésore.

3. Pjesémarrja né trajnimin vazhdues éshté e detyrueshme.

4. Rregulla mé té hollésishme pér organizimin e trajnimit, hartimin e programeve té
trajnimit, pjesémarrjen né to, si dhe pér shpenzimet e trajnimeve pércaktohen me marréveshje
midis Komisionit té Policisé Gjyqgésore, Prokurorit t& Pérgjithshém, titullarit té institucionit
ku oficeri i Policisé Gjyqgésore ushtron funksionet dhe drejtuesit té institucionit publik
arsimor.

Neni 29
Vlerésimi i rezultateve

1. Oficerét e Policisé Gjygésore i nénshtrohen njé vlerésimi periodik.

2. Cdo vit Drejtuesi i Prokurorisg, pas marrjes s€ mendimit me shkrim nga prokurorét, i
paraget Komisionit njé vlerésim té rezultateve té punés pér oficerét e Policisé Gjyqgésore.

3. Komisioni i Policisé Gjygésore, mbi bazén e rezultateve té paragitura, bén klasifikimin
vlerésimit té  oficeréve  té Policisé Gjygésore, sipas pércaktimeve: “lI paafté”,
“Mjaftueshém”, “Miré” dhe “Shumé miré”.

4. Vlerésimi “l paafté” pérbén shkak pér fillimin e procedurés disiplinore pér shkarkimin
nga detyra.

5. Aktet e vlerésimit, té plotésuara né zbatim té kétij neni, béhen pjesé e dosjes personale
té oficerit té Policisé Gjyqgésore.

6. Né rastet e ngritjes n€ detyré, oficeri i Policis€ Gjyqésoré duhet té keté vlerésimet e 3
viteve t€ fundit “shumé mire”.

7. Rregulla té hollésishme pér ményrén e vlerésimit té rezultateve vetjake gjaté ushtrimit
té funksioneve té oficeréve té Policisé Gjygésore pércaktohen nga Komisioni i Policisé
Gjygésore.

KREU VI
TRAJTIMI FINANCIAR | POLICISE GJYQESORE
Neni 30
Paga dhe shpérblime té oficeréve té Policisé Gjygésore

1. Paga e oficerit té Policisé Gjygésore, né seksione té prokurorive prané gjykatave té
shkallés sé paré té juridiksionit té pérgjithshém dhe né Prokuroriné e Pérgjithshme éshté e
barabarté me 60 pér gind té pagés bruto fillestare té prokurorit gé ushtron funksionet prané
tyre, sipas legjislacionit né fuqi pér statusin e gjyqtarit dhe prokurorit.

2. Pas 5 vjetésh né shérbim né seksionin e Policisé Gjyqgésore, pér ¢do vit vjetérsi, deri né
25 vjet shérbim, kjo pagé shtohet me 2 pér gind né vit, sipas legjislacionit né fuqi pér statusin
e gjyqtarit dhe prokurorit.

3. Oficerét e Policisé Gjygésore né strukturén hetimore né Policiné e Shtetit pérfitojné
shtesé page deri né 10 % té pagés bazé pér gradén pérkatése té punonjésit té Policisé sé
Shtetit.

4. Paga e oficerit té Policisé Gjygésore té Byrosé Kombétare té Hetimit éshté 20 % mé e
larté se paga e oficerit té Policisé Gjygésore té seksioneve, e llogaritur mbi pagén bruto
fillestare oficerit té Policisé Gjygésore té seksionit.

5. Oficerét e Policisé Gjyqésore té seksioneve, me propozim té Drejtuesit té Prokurorisé
dhe me miratim té Prokurorit té Pérgjithshém, mund té pérfitojné shpérblime pér merita
profesionale. Kriteret pér shpérblim pér merita té vecanta pér oficerét e Policisé Gjygésore té
seksioneve pércaktonen me udhézim té Prokurorit té Pérgjithshém, pasi té keté marré
mendimin e Komisionit té Policisé Gjygésore dhe né pérputhje me legjislacionin né fugi.

Neni 31
Pérfitime té tjera té oficerit té Policisé Gjyqésore

1. Oficerét e Policisé Gjyqgésore té seksioneve pérfitojné leje té pagueshme vjetore prej 30
ditésh kalendarike. Leja vjetore, si rregull, kryhet né muajin gusht. Oficeri i Policisé
Gjygeésore, i ngarkuar me Kkryerjen e detyrave té ngutshme né muajin gusht, lejen vjetore e
kryen né njé periudhé tjetér, duke pérfituar pesé dité shtesé.

2. Pér nevoja té kualifikimeve dhe specializimeve profesionale, oficeri i Policisé
Gjygésore ka té drejté té kérkojé leje té papagueshme dhe ruajtjen e vendit té& punés deri né
njé vit.

3. Oficerét e Policisé Gjyqésore té seksioneve, shérbimeve né Policiné e Shtetit, si dhe té
Byrosé Kombétare té Hetimit pajisen me armé zjarri, sipas legjislacionit né fuqi pér
pérdorimin e arméve té zjarrit.

KREU VIII
PERGJEGJESIA DISIPLINORE E OFICEREVE TE POLICISE GJYQESORE
Neni 32
Rregulla té pérgjithshme

1. Gjaté ushtrimit té funksioneve té tij, oficeri i Policisé Gjygésore i nénshtrohet
pérgjegjésisé disiplinore né rastet e parashikuara né kété ligj.

2. Procedimi disiplinor respekton parimet e ligjshmérisé, objektivitetit, mbrojtjes sé té
drejtave dhe kontradiktoritetit, né pérputhje me normat dhe garancité e procesit té rregullt
ligjor.

3. Ka konkurrim té shkeljeve disiplinore né rastet kur oficeri i Policisé Gjygésore kryen
dy ose mé shumé shkelje dhe kur vendimi gé ka caktuar masén disiplinore pér njérén prej tyre
nuk ka marré formé t€ preré. N¢ rastin e konkurrimit té shkeljeve disiplinore jepet njé masé e
vetme dhe kur shkeljet e konstatuara sanksionohen me masa té ndryshme disiplinore, jepet
masa mé e réndé.

4. Né caktimin e masés disiplinore mbahet parasysh réndésia e faktit, forma e fajit,
pérséritja, rrethanat lehtésuese dhe rénduese.

5. Procedimi disiplinor ka karakter konfidencial. Ndalohet publikimi apo pérhapja e té
dhénave derisa subjekti i proceduar té keté marré dijeni pér to.

6. Né rastet kur shkelja disiplinore kryhet nga agjenti i Policisé Gjyqgésore, prokurori i
kérkon institucionit té emértesés fillimin e procedimit disiplinor.

Neni 33
Shkeljet disiplinore

1. Shkeljet e disiplinés sé oficeréve té Policisé Gjygésore ndahen né:

a) té lehta;

b) té rénda;

c) shumé té rénda.

2. Jané shkelje té lehta aktet dhe sjelljet e méposhtme:

a) veprimet dhe mosveprimet e oficeréve té Policisé Gjygésore, té cilat passjellin
zvarritje té proceseve hetimore;

b) mungesa e pajustifikuar né puné deri né 3 dité;

c) shkelja e rregullave té etikés.

3. Jané shkelje t€ rénda aktet dhe sjelljet e méposhtme:

a) zvarritja e pajustifikuar dhe e pérséritur e veprimeve té oficeréve té Policisé Gjygésore
gjaté ushtrimit té funksioneve té parashikuara me ligj;

b) braktisja e punés ose mungesa e pajustifikuar dhe e vijueshme pér mé shumé se 3 dité;

c) thyerja e disiplinés né puné, né ményré té pérséritur dhe pas paralajmérimit té dhéné
me shkrim nga eprori;

¢) mosinformimi i prokurorit pér ecuriné e hetimeve nga oficeri drejtues, qé ka pér detyré
té informojé kryesisht;

d) fakte dhe sjellje té tjera qé diskreditojné réndé pozitén dhe figurén e punonjésit té
Policisé Gjygésore.

4. Jané shkelje shumé té rénda aktet e poshtéshénuara:

a) raportimi i té dhénave pér hetimin jashté zyrés sé prokurorit;

b) paragitja e té dhénave dhe akteve gé lidhen me kryerjen e njé vepre penale, né tejkalim
té afateve dhe procedurave té parashikuara né Kodin e Procedurés Penale;

c) moskryerja, kryerja me vonesé ose ekzekutimi i pjesshém i njé urdhri té ligjshém té
gjykatés a prokurorit, gé lidhet me ushtrimin e funksioneve té Policisé Gjyqgésore;

¢) kryerja e veprimeve dhe mosveprimeve té tjera né kundérshtim me dispozitat
urdhéruese apo ndaluese té Kodit té Procedurés Penale, me pasoja pér hetimin e ¢éshtjes.

Neni 34
Masat disiplinore

1. Masat disiplinore ndaj oficeréve té Policisé Gjygésore jané:

a) vérejtje me shkrim;

b) vérejtje me paralajmérim;

c) ulje né detyré me afat nga tre muaj gjer né njé vit;

¢) pezullim nga detyra deri né 6 muaj;

d) largim nga detyra ose ¢cdo mase tjetér e barasvlershme me té.

2. Pér shkeljet e lehta, té parashikuara nga neni 33, i kétij ligji, jepen masat disiplinore té
parashikuara nga shkronjat “a” ose “b”, t€ pikés 1, té kétij neni.

3. Pér shkeljet e rénda, té parashikuara nga neni 33, i kétij ligji, jepet masa disiplinore e
parashikuar nga shkronja “c”, e pikés 1, té kétij neni.

4. Pér shkeljet shumé té rénda, té parashikuara nga neni 33, i kétij ligji, jepen masat
disiplinore té parashikuara nga shkronjat “¢” ose “d”, té pikés 1, té kétij neni.

5. Masat disiplinore parashkruhen kur kané kaluar:

a) 1 vit nga data qé éshté dhéné masa, sipas shkronjave “a” dhe “b”, té pikés 1, té kétij
neni;

b) 3 vjet nga data qé ka pérfunduar masa e dhéné sipas shkronjave “c” dhe
té kétij neni.

6. Masat disiplinore té parashkruara higen nga dosja personale.

¢”, té pikés 1,

Neni 35
Subjekte gé kané té drejtén e fillimit té procedimi disiplinor

1. Procedimi disiplinor fillon brenda 6 muajve nga zbulimi i shkeljes, por jo mé voné se
tre vjet nga kryerja e saj.

2. Té drejtén pér té kérkuar fillimin e procedurés disiplinore e kané subjektet e
méposhtme:

a) Prokurori i Pérgjithshém,

b) drejtuesi i prokurorisé;

c) prokurori i ¢céshtjes pér ¢éshtjen pér té cilén éshté kryer shkelja disiplinore;

¢) titullari 1 institucionit shtetéror, té cilit ligji i posacém i njeh funksionet e Policisé
Gjyqgésore.

3. Né kérkesén pér fillimin e procedimit disiplinor pérshkruhen né ményré té pérmbledhur
natyra e shkeljes, faktet pér té cilat kérkohet té fillohet procedimi disiplinor. Kérkesa
shogérohet nga relacioni i procedimit disiplinor, i cili pérmban té dhéna té detajuara pér
shkeljet e pretenduara disiplinore.

Neni 36
Procedura disiplinore

1. Komisioni i Policisé Gjyqgésore, brenda 30 ditéve nga marrja e kérkesés nga subjektet e
parashikuara né nenin 35, té kétij ligji, nxjerr urdhrin pér fillimin e procedimit disiplinor, ku
pérshkruhen né ményré té pérmbledhur natyra e shkeljes, faktet pér té cilat duhet té fillohet
procedimi disiplinor.

2. Urdhri pér fillimin e procedimit disiplinor shogérohet nga relacioni shpjegues, i cili
pérmban:

a) té dhéna té detajuara pér shkeljet e pérmendura né urdhrin pér fillimin e procedimit
disiplinor;

b) té dhéna té tjera, té administruara né dosjen personale té oficerit té Policisé Gjygésore,
gé lidhen me vlerésimet e méparshme, masat disiplinore té dhéna mbi personalitetin, si edhe
cdo e dhéné tjetér qé i shérben procedimit disiplinor.

3. Oficeri i Policisé Gjyqgésore, ndaj té cilit ka filluar procedimi disiplinor, njoftohet me
shkrim brenda 5 ditéve nga nxjerrja e urdhrit, sipas pikés 2, té kétij neni, pér shkaqget, faktet
dhe dispozitat e shkelura, si dnhe pér datén e zhvillimit té seancés pér shqyrtimin e procedimit
disiplinor.

4. Oficeri i Policisé Gjyqgésore, ndaj té cilit ka filluar procedimi disiplinor, ka té drejté:

a) té informohet né ményré té qarté dhe té detajuar pér faktet, shkeljet dhe sanksionet gé
mund té vendosen;

b) té parashtrojé pretendime dhe kérkesa;

c) té njihet me dokumentet e procedimit disiplinor dhe té depozitojé prova;

¢) té asistohet nga njé mbrojtés i zgjedhur prej tij;

d) té kérkojé thirrjen dhe dégjimin e déshmitaréve, si dhe té paraqgesé té dhéna té tjera né
mbrojtje té tij.

Neni 37
Shqgyrtimi i shkeljes disiplinore

1. Shqyrtimi 1 shkeljes disiplinore té pretenduar fillon me verifikimin e paraqitjes sé
paléve, verifikimin e faktit nése oficeri éshté njohur me objektin e procedimit disiplinor dhe
provat kundér tij, parashtrimin hyrés té subjektit pérkatés dhe kérkesén e tij pér marrjen dhe
shqyrtimin e provave.

2. Oficeri i Policisé Gjyqgésore dhe mbrojtési i tij kané té drejté té paragesin kundérshtimet
e tyre dhe té kérkojné marrjen e provave té reja.

3. Nése palét e ¢mojné té nevojshme, mund té kérkojné thirrjen dhe dégjimin e
déshmitaréve pér rrethanat e fakteve gé lidhen me ¢éshtjen.

4. Komisioni, pérpara marrjes sé vendimit, verifikon edhe:

a) dokumentacionin e dosjes personale té oficerit;

b) praktikat dhe rastet e procedimeve té méparshme;

c) praniné e faktoréve ose rrethanave lehtésuese dhe rénduese, duke pérfshiré edhe
rrethanat e kryerjes sé shkeljes disiplinore, géndrimin e oficerit ndaj shkeljes sé kryer, pasojat
e shkaktuara etj.;

¢) pérvojén dhe rezultatet individuale né ushtrimin e detyrés.

Neni 38
Marrja e vendimit
1. Pas shqyrtimit té fakteve dhe vlerésimit té provave, Komisioni jep vendim pér marrjen
e masés disiplinore ose pushimin e procedimit.
2. Vendimi jepet me shkrim, i arsyetuar, né pérputhje me Kodin e Procedurave
Administrative.
Neni 39
Ankimi

Vendimi pérfundimtar pér masén disiplinore mund té ankimohet nga oficeri ose agjenti i
Policisé Gjyqgésore, ndaj té cilit &shté marré masa, ose nga ¢do subjekt gé ka kérkuar fillimin
e procedimit disiplinor né gjykatén administrative brenda afateve té parashikuara né
legjislacionin né fuqgi pér organizimin dhe funksionimin e gjykatave administrative dhe
gjykimin e mosmarréveshjeve administrative.

KREU IX
DISPOZITAT KALIMTARE
Neni 40
Dispozita kalimtare

1. Oficerét e seksioneve té Policisé Gjygésore né prokurorité e juridiksionit té
pérgjithshém dhe né Prokuroriné e Pérgjithshme, si dhe oficerét e Policisé Gjyqésore té
shérbimeve té tjera vazhdojné té ushtrojné funksionin e tyre edhe pas hyrjes né fuqi té keétij
ligji.

2. Oficerét e seksionit té Policisé Gjygésore né Prokuroriné pér Krime té Rénda mbeten
né detyré deri né krijimin e Byrosé Kombétare té Hetimit. Pas krijimit té Byrosé Kombétare
té Hetimit, Komisioni i Policisé Gjygésore bén shpérndarjen e tyre né seksionet prané
prokurorive té juridiksionit té pérgjithshém.

3. Anétarét e Komisionit caktohen brenda 30 ditéve nga hyrja ne fugi e kétij ligji.

4. Né& ngritjen pér heré té paré té Komisionit té Policisé Gjygésore, anétari, sipas
pércaktimit né pikén 1, shkronja “d”, té nenit 9, té kétij ligji, té jeté pérfagésuesi i caktuar nga
Drejtori i Pérgjithshém i Doganave.

Neni 41
Aktet nénligjore

1. Ngarkohet Késhilli i Ministrave gé, brenda 3 muajve nga hyrja né fugi e kétij ligji, té
nxjerré akte nénligjore né zbatim té pikés 5, té nenit 9, té kétij ligji.

2. Ngarkohet Komisioni i1 Policis€ Gjyqgésore g€, brenda 3 muajve nga krijimi, t€ nxjerré
rregulloren e brendshme, sipas pikés 6, t€ nenit 11, t& kétij ligji.

3. Ngarkohet Komisioni i Policis¢ Gjygésore €&, brenda 6 muajve nga krijimi i tij, té
nxjerré aktet nénligjore né zbatim té pikés 7, té nenit 29, té kétij ligji.

Neni 42
Shfuqizime

Ligji nr. 8677 daté 2.11.2000, “Pér organizimin dhe funksionimin e Policisé Gjyqgésore”, i
ndryshuar, shfugizohet me hyrjen né fuqi té kétij ligji.

Aktet nénligjore, té nxjerra né zbatim té ligjit nr. 8677, daté 2.11.2000, “Pér organizimin
dhe funksionimin e Policisé Gjyqésore”, t€ ndryshuar, mbeten né fugi deri né miratimin e
akteve té reja nénligjore, né zbatim té kétij ligji, pér sa kohé nuk bien né kundérshtim me
parashikimet e kétij ligji.

Neni 43
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

KRYETARI
Gramoz RUCI

Miratuar né datén 25.4.2019

